Unión del Pueblo Navarro talde parlamentarioari atxikitako foru parlamentari Raquel Garbayo Berdonces andreak honako galdera hau egin du, idatziz erantzun dakion (11-23/PES-00167):
· Gizarteratze Planeko gobernantza-sisteman jasotzen den administrazioarteko batzordea zenbat aldiz bildu da eta bilera horiek noiz egin dira, batzordea eratu zenetik gaur arte?
Hona Nafarroako Gobernuko Eskubide Sozialetako, Ekonomia Sozialeko eta Enpleguko kontseilariaren erantzuna:
Gizarteratzeko Plan Estrategikoa onetsi zenetik Administrazioarteko Batzordeak ez du bilerarik izan; izan ere, askotariko planetan egindako bitarteko ebaluazioetan, Departamentuak 2020an zehar egindakoetan, hain zuzen, egiaztatu zen planek, egituratuta dauden moduan, eraginkor bihurtzeko arazoak planteatzen dituztela, bereziki departamentu arteko jarduketak behar dituztenen kasuan, eta, horregatik, zenbait neurri jarri eta urteko Plan Operatiboak ezarri ziren. Gizarte Inklusiorako lehenengo plan Operatiboan jadanik (2021) jasotzen da planaren gobernantza sustatzeko neurri gisa mahai sektorialak sortzea, koordinaziorako, parte hartzeko eta egikaritzea sustatzeko espazioak, alegia. Mahai horiek sortu zirenetik eta gaur egunera arte bildu izan dira. Mahai horiei buruzko informazio gehiago eman da 11-23/PES-00163 informazio eskaerari emandako erantzunean)
Hori guztia jakinarazten dizut, Nafarroako Parlamentuko Erregelamenduaren 215. artikulua betez.

